
  
  

राजिम माघी पुन्नी मेला का भव्य शुभारंभ

चर्चा में क्यों?
5 फरवरी, 2022 को छत्तीसगढ़ का प्रयाग कहलाने वाले राजिम में माघी पुन्नी मेला का भव्य शुभारंभ मुख्यमंत्री भूपेश बघेल के मुख्य आतिथ्य में हुआ। यह
मेला 18 फरवरी (महाशिवरात्रि) तक जारी रहेगा।

प्रमुख बिंदु
माघ पूर्णिमा के अवसर पर राजिम के त्रिवेणी संगम तट पर श्रद्धालुओं ने माघी पुन्नी का पुण्य स्नान किया। स्नान करने हेतु पूरे देश सहित प्रदेश के
कोने-कोने से लोग पहुँचे और गंगा घाट में डुबकी लगाकर पुण्य स्नान किया।
उल्लेखनीय है कि छत्तीसगढ़ का प्रयाग कहलाने वाले राजिम में चित्रोत्पला गंगा (महानदी), पैरी और सोंढूर नदियों के पवित्र त्रिवेणी संगम पर सदियों
से यह माघी पुन्नी मेला लगता है, जो माघी पूर्णिमा से शुरू होकर महाशिवरात्रि तक चलता है। 
माघी पूर्णिमा के दिन को भगवान श्री राजीव लोचन के जन्म दिवस के रूप में मनाया जाता है। इसके उपलक्ष्य में सदियों से राजिम के इस पावन भूमि में
मेला लगता आ रहा है।
18 फरवरी (महाशिवरात्रि) तक चलने वाले इस मेले में प्रतिदिन सांस्कृतिक संध्या के तहत छत्तीसगढ़ के सुप्रसिद्ध कलाकार अपनी कला की
प्रस्तुति देंगे।  

